Fulltrúaráðsfundur LSE í Bændahöllinni 25. apríl 2006 kl. 1100
Mætt á fundinn voru: Edda Kr. Björnsdóttir, Sigurður Jónsson, Ásvaldur Magnússon, Melkorka Benediktsdóttir, Þórarinn Svavarsson, Þorsteinn Pétursson, Jóhann G. Jóhannsson, Sveinn Jónsson, Birgir Þórðarson, Agnes Geirdal, Edda Björk Magnúsdóttir, Oddný E. Bergsdóttir, Stefán Á. Jónsson, Sólveig Pálsdóttir og Reynir Ásgeirsson sem ritaði fundargerð. 

Fyrir fundinum lá eftirfarandi dagskrá:

1. Frumvarp um landshlutabundin skógræktarverkefni. Umræður.

2. Leiðir að settum markmiðum um félagslega uppbyggingu og ráðningu starfsmanns.

3. Tillögur frá aðalfundum félaganna og undirbúningur að aðalfundi LSE.

4. Önnur mál.

Formaður setti fund og bauð fundarmenn velkomna. Hún byrjaði á því að skýra frá framkomnu frumvarpi um landshlutaverkefni í skógrækt, þskj. 1159 — 555. mál. Þar er ekki gert ráð fyrir neinu framlagi til samtakanna sem þau höfðu bundið miklar vonir við. Lýsti formaður eftir tillögum um fjáröflunarleiðir til að standa straum af launakostnaði starfsmanns og annars reksturs LSE. Sigurður Jónsson taldi að samtökin þyrftu helst sjálf að byggja upp félagsstarf og fjárhag. Þorsteinn Pétursson tók undir þetta. Birgir Þórðarson sagði frá því að á Norðurlandi væri veittur styrkur til byrjenda sem sæktu skógræktarnámskeið og næmi hann einu árgjaldi. Stefán Á. Jónsson varpaði fram þeirri hugmynd hvort verkefnin sjálf gætu lagt fram fé til að greiða laun framkvæmdastjóra LSE. Sigurður Jónsson skýrði frá því að hann hefði rætt við Björn Jónsson framkvæmdastjóra SLS um að hann taki sér launalaust leyfi í tvö ár og móti starf  framkvæmdastjóra LSE. Björn hefur tekið vel í þessa hugmynd. Ásvaldur taldi vera tilhneigingu í að félagsstarfsemi væri að flytjast frá félögunum til verkefnanna og að það væri slæm þróun. Hann taldi að Sigurður væri ekki öfundsverður af baráttu sinni við fjáröflun fyrir samtökin. Sveinn Jónsson sagði að samtökin þyrftu að reka áróður gegn þeim sem finna skógrækt allt til foráttu og telja hana t.d. útrýma búsvæðum fugla, útsýni og eyðisöndum. Formaður benti á LÍÚ sem mögulega matarholu. Skógrækt verður að geta fjármagnað félagslega þáttinn frá sjálfum sér sagði Ásvaldur.

Matarhlé var gert kl. 1215.

Fundi fram haldið kl. 1310 og nú var Björn Jónsson mættur. Hann lagði fram nefndarálit frá landbúnaðarnefnd um frumvarp um landshlutaverkefni í skógrækt sem mælti ekki með fjárveitingu til LSE. Björn sagði þetta mikil vonbrigði og lítil svör hefðu fengist. Hann lagði fram yfirlit frá landbúnaðarráðuneyti hvar fram kom að Skógræktarfélag Íslands hefði fengið 27 milljónir króna  til almenns reksturs. Björn taldi annars almenna sátt um frumvarpið og að líkur væru  á því að fækkað yrði í stjórnum verkefnanna og ólíklegt að nokkur myndi reyna að fá umræðu um 2 prósentin á þingi fyrir lögfestingu frumvarpsins.

Sú skoðun hefur heyrst að með því að taka 2% af fjárveitingu til landshlutaverkefnanna sé verið að skerða hana sem einhverjir gætu hugsanlega kært, t.d. til umboðsmanns alþingis. Formaður lagði til að reynt yrði að koma á fundi með formanni landbúnaðarnefndar, Drífu Hjartardóttur og Guðna Ágústssyni og freista þess að þoka málinu áfram. Björn Jónsson er tilbúinn að hafa forgöngu í því.

Björn skýrði frá plöntugæðum en hann vill að eingöngu sé dreift úrvalsplöntum til skógarbænda og hefur átt fund með þeim Mógilsármönnum með faglega úttekt á plöntum í þeim tilgangi. Hann sagði frá mjög merkilegri gróðursetningarvél sem getur unnið við mjög erfiðar aðstæður, m.a. gengið yfir girðingar og skurði. Hún rífur upp torfu, snýr henni við og þrýstir niður og plantar síðan í gegnum hana. Nota þarf plöntur í stærra lagi fyrir þessa vél. Afköst eru um 300 plöntur á klukkustund en vinnubrögð eru betri en mannshöndin getur við komið. Birgir Þórðarson lagði áherslu á að góðar plöntur væru undirstaða í skógrækt og fleiri tóku undir það. Birni Jónssyni voru færðar þakkir fyrir hans erindi og um klukkan 1415 vék hann af fundi.

Formaður lýsti eftir tillögum frá landshlutafélögunum til aðalfundar en engar formlegar tillögur komu fram.

Agnes Geirdal spurði um hvernig verðmat skóga færi fram. Fram kom að Hrafnkell Karlsson ráðunautur er manna líklegastur til að upplýsa um það.

Spurt var um tryggingar á skógi. Agnesi og Ásvaldi falið að kynna sér þær og hafa tiltækar upplýsingar um þær á aðalfundi í júní n.k.

Önnur mál voru engin og sleit formaður fundi klukkan 1530.

                                                                               Reynir Ásgeirsson

                                                                               Edda Kr. Björnsdóttir   

